
Қазақстан Республикасы
Энергетика министрлігі 
Жауапты хатшысының

             2019  жылғы  «     »         
№       
бұйрығымен бекітілген

Қазақстан Республикасы Энергетика министрлігінің 
Жаңартылатын энергия көздері департаменті туралы

ЕРЕЖЕ
1. Жалпы ережелер

1. Жаңартылатын энергия көздері департаменті (бұдан әрі – Департамент) Қазақстан Республикасы Энергетика министрлігінің (бұдан әрі – Министрлік) құрылымдық бөлімшесі болып табылады. 

2. Департамент өз қызметінде Қазақстан Республикасының Конституциясын, Заңдарын, Қазақстан Республикасы Президентінің және Үкіметінің актілерін, Министрліктің регламентін, Министрлік туралы ережені, Министрліктің бұйрықтарын, өзге де нормативтік-құқықтық актілерін, сондай-ақ осы Ережені басшылыққа алады.  
3. Департаменттің құрылымын, штаттық санын Қазақстан Республикасының заңнамасында белгіленген тәртіппен Министрліктің  Жауапты хатшысы  бекітеді.


4. Департамент: 

1) Жаңартылатын энергия көздерін дамыту басқармасы;
2) Жаңартылатын энергия көздері объектілерін  мониторингі  және іске асыру басқармасы.
2. Департаменттің негізгі міндеттері, функциялары, 

құқықтары мен міндеттері
5. Міндеті: 

жаңартылатын энергия көздерін дамыту саласындағы мемлекеттік саясатты қалыптастыру және іске асыру. 

Функциялар:

1) жаңартылатын энергия көздерін дамыту саласындағы мемлекеттік саясатты қалыптастыруды және  іске асыруды қамтамасыз ету;  
2) жаңартылатын энергия көздерін қолдау және пайдалану саласындағы салааралық үйлестірілуін жүзеге асыру;

3) мемлекеттік органдардың, жеке кәсіпкерлік субъектілері мен ғылыми және ғылыми-техникалық қызмет субъектілерінің жаңартылатын энергия көздерін дамыту мен пайдалану жөніндегі өзара іс-қимылын үйлестіру;
4) Департаментінің құзыреті шеңберінде ғылыми негізінде қалыптастыруды және дамытуды қамтамасыз ету;

5) өз құзыреті шегінде Министрліктің Стратегиялық және операциялық жоспарларының стратегиялық мақсаттары мен міндеттеріне, индикаторлары мен іс-шараларын қолжеткізуді қамтамасыз ету және Министрліктің  Стратегиялық  және  ақпараттық даму  департаментіне олардың орындалуыбойынша растайтын ақпарат ұсыну;
6) құзыреті шегінде Министрліктің Алқа жұмысының жоспарына ұсыныстар әзірлеу, ақпарат, есеп дайындау;
7) жетекшілік ететін мәселелер бойынша құжат айналымы мен ақпараттық ағымдарды қысқартуды қамтамасыз ету.
6. Міндеті:

жаңартылатын энергия көздерін дамыту саласындағы заңнаманы жетілдіру.
Функциялар:

1) жаңартылатын энергия көздерін пайдалану саласындағы нормативтік құқықтық актілерін әзірлеу, бекіту және орындау;

2) өз құзыреті шегінде бағдарламалық құжаттарды әзірлеу және келісу;

3) жаңартылатын энергия көздерін дамытуға қатысты мәселелер бойынша заң  жобаларына  қорытынды жобаларың дайындау бойынша Парламент мәжілістің жұмыс тобтарының отырыстарына қатысу;
4) жаңартылатын энергия көздерін пайдалану саласындағы техникалық регламенттерді әзірлеу және бекіту.
7. Міндеті:
жаңартылатын энергия көздерін дамыту саласындағы мемлекеттік басқару жүйесін жетілдіру.
Функциялар:

1) жаңартылатын энергия көздерінің пайдаланылуына мониторинг мониторинг жүргізу тәртібін бекіту  және  оны  жүзеге асыру;
2) жаңартылатын энергия көздері секторын дамытудың нысаналы көрсеткіштерін ескере отырып, жаңартылатын энергия көздерін пайдалану объектілерін орналастыру жоспарын бекіту;

3) электр және (немесе) жылу энергиясын өндіру үшін жаңартылатын энергия көздерін пайдалану объектілерін жобалау, салу, пайдалану және олардың техникалық қауіпсіздігі саласындағы ұлттық стандарттарды жетілдіру жөнінде ұсыныстар енгізу;
4) 
электр немесе жылу желілеріне қосатын және жаңартылатын энергия көздерін пайдалану объектілерін қосатын ең жақын нүктені анықтаудың тәртібі мен мерзімін әзірлеу және бекіту;

5) жаңартылатын энергия көздерін пайдалану саласындағы жеке тұтынушыларға атаулы көмек беру тәртібін әзірлеу  және  бекіту;

6) жаңартылатын энергия көздерін пайдалану объектілері өндірген электр энергиясын қаржы-есеп айырысу орталығы орталықтандырылған сатып алу және сату қағидаларын, қаржы-есеп айырысу орталығының жаңартылатын энергия көздерін пайдаланатын энергия өндіруші ұйымдармен және шартты тұтынушылармен жасасатын шарттардың тиісті үлгілік нысандарын әзірлеу және  бекіту;

7) тіркелген тарифтерді айқындау қағидаларын әзірлеу, жаңартылатын энергия көздерін қолдауға арналған тарифті айқындау қағидаларын әзірлеу және бекіту;

8) жаңартылатын энергия көздерін пайдаланатын энергия өндіруші ұйымдардың тізбесін қалыптастыру қағидаларын әзірлеу, бекіту және оны өзінің интернет-ресурсында орналастырады;
9) жаңартылатын энергия көздерін пайдалану объектілерін орналастыру жоспарын қалыптастыру қағидаларын әзірлеу және бекіту;

10) жаңартылатын энергия көздері секторын дамытудың нысаналы көрсеткіштерін бекіту; 

11) жаңартылатын энергия көздерін пайдалану объектілерін қосу туралы үлгілік шартты, сондай-ақ оны жасасу тәртібі мен мерзімдерін әзірлеу және бекіту;

12)  резервтік қорды қалыптастыру және пайдалану қағидаларын әзірлеу және бекіту;

13) қаржы-есеп айырысу орталығын айқындау;

14) нетто-тұтынушылардан электр энергиясын сатып алу-сату қағидаларын әзірлеу және бекіту;

15) жаңартылатын энергия көздерін дамытуды қамтамасыз етуге бағытталған қызметтер мен тауарларды сатып алу бойынша техникалық ерекшелікті дайындауды қамтамасыз ету;

16) нысаналы трансферттерді, гранттар мен инвестициялық жобаларды пайдалану есебінен қол жеткізілуі тиіс тiкелей және түпкiлiктi нәтижелердің сандық және сапалық көрсеткіштердің пайдалануына мониторинг жүргізу; 

17) департамент қызметінің тиімділігін бағалауды жүргізу, оның ішінде жетекшілік ететін бюджеттік бағдарламалар бойынша бюджеттік қаражатты басқару тиімділігін бағалау және жетекшілік ететін бағыттар бойынша тиімділікке жету бойынша жауапты болады;

18) жаңартылатын энергия көздері саласындағы кадр қажеттілігін анықтау жөнінде ұсыныстар енгізу;
19) жеке және заңды тұлғалардың өтініштерінің орындалуына талдау жасау, оларды бағалау мен бақылау;
20) қаржы-есеп айырысу орталығының басым шартты тұтынушыға күнтізбелік жылдың қорытындысы бойынша электр энергиясының тиісті үлесін қайта есептеу және қайта бөлу тәртібін әзірлеу және бекіту;

21) басым шартты тұтынушылар үшін жаңартылатын энергия көздерін пайдалану объектілерін орналастыру жоспарына және Қазақстан Республикасының біртұтас электр энергетикалық жүйесінің техникалық мүмкіндіктеріне сәйкес жаңартылатын энергия көздерінің түрлерін, жаңартылатын энергия көздерін пайдалану объектісі қуатының көлемі мен орналасу жерін келісу;

22) аукционға қатысушыларға қойылатын біліктілік талаптарын, өтінімнің мазмұнын және оны беру тәртібін, аукционға қатысуға арналған өтінімді қаржылық қамтамасыз ету түрлерін және оларды енгізу мен қайтару шарттарын, қорытынды шығару және жеңімпаздарды анықтау тәртібін қамтитын аукциондық сауда-саттықты ұйымдастыру мен өткізу қағидаларын әзірлеу және бекіту;

23) аукциондық сауда-саттықты ұйымдастырушыны айқындау;

24) аукциондық сауда-саттықты өткізу мерзімдерін, жаңартылатын энергия көздерін пайдалану объектілерін орналастыру жоспарына сәйкес жаңартылатын энергия көздерінің түрлері бойынша жоспарланып отырған қуат шамаларын, жаңартылатын энергия көздерін пайдалану объектілері орналастырылатын болжамды аймақтарды (аудандарды) айқындау;

25) шекті аукциондық бағаларды бекіту.
8. Міндеті:

жаңартылатын энергия көздерін дамыту саласындағы халықаралық ынтымақтастық мәселелері бойынша мемлекеттік саясатты іске асыру;

Функциялар:

1) жаңартылатын энергия көздерін пайдалану саласындағы халықаралық ынтымақтастықты жүзеге асыру;
2) ақпаратты тарату және ағарту жүйесін дамытуға қатысу;

3) халықаралық ынтымақтастық және экономикалық интеграциялық үдерістер департаментіне шетел азаматтарымен, халықаралық ұйымдармен және қаржы институттармен кездесу хаттамаларын және кездесу қорытындысы бойынша басқа да ақпаратты ұсыну;

4) департаменттің құзыреті шеңберінде жаңартылатын энергия көздері саласындағы келісімдер, меморандумдар жобаларын әзірлеу.

9. Құқықтары мен міндеттері.

Департаментінің құқықтары:

1) Департаментпен өткізілетін іс-шараларды әзірлеу және жүзеге асыру үшін жұмыс және өзге де алқалы кеңес топтарын құру туралы ұсыныстарды өзіне жүктелген функцияларға сәйкес енгізу;

2) белгіленген тәртіпте Департаментке жүктелген міндеттерді орындаумен байланысты кеңестерді, семинарлар мен тағылымдамаларды өткізуге бастамашылық ету;

3) белгіленген тәртіпте Министрліктің құрылымдық және аумақтық бөлімшелерінен және оның ведомстволық бағынысты ұйымдарынан қажетті ақпараттарды сұрату және алу; 

4) Департаменттің құзыретіне кіретін мәселелер бойынша мемлекеттік органдармен, халықаралық және үкіметтік емес ұйымдармен, қоғамдық бірлестіктермен өзара іс-қимылды жүзеге асыру.  
Департамент: 


1) өзіне жүктелген міндеттерге сәйкес Департаментпен өткізілетін нормативтік құқықтық актілердің жобаларын әзірлеу және іске асыру, іс-шараларды жүзеге асыру мәселелері бойынша ұсыныстарды енгізуге;


2) Министрліктің басшылығына Департаменттің жұмысында анықталған кемшіліктерді жою жөнінде ұсыныстарды енгізуге;

3) қадағалайтын саласы бойынша қызметтерді, жұмыстарды, тауарларды сатып алу қажеттілігі және негіздемесі туралы қорытынды беруге және техникалық өзіндік ерекшеліктерге қол қоюға; 
4) Департаменттің құзыреті шегінде жартыжылдықтың соңғы айының 1 жұлдызына дейін (1 маусымға және 1 желтоқсанға дейін) Заң қызметі департаментіне жасалған мониторинг туралы ақпарат ұсынуға, қажет болған жағдайда қолданыстағы заңнаманың нормаларын жетілдіру жөнінде ұсыныстар енгізуге;

5) бюджет және қаржылық рәсімдер департаментіне мемлекеттік сатып алу туралы жасасқан шарттар бойынша өзінің міндеттемелерін орындамаған не тиісінше орындамаған өнім берушілер туралы ақпаратты бір жұмыс күнінен кешіктірмей ұсынуға;

6) құжаттардың, нормативтік құқықтық актілердің жобаларын мемлекеттік және орыс тілдерінде әзірлеуді қамтамасыз етуге; 

7) өз құзыреті шегінде ағымдағы жағдай және жетекшілік ететін салалардың дамуы бойынша жедел және ағымдағы ақпаратты, талдау және статистикалық анықтаманы дайындау және Министрліктің Стратегиялық  және  ақпараттық даму  департаментіне ұсыну.

Департамент өз құзыреті шегінде Қазақстан Республикасының заңнамасында көзделген міндеттерге жауапты болады. 
3. Департаменттің қызметін ұйымдастыру

10. Департамент Қазақстан Республикасының заңнамалық актілеріне, Президенттің актілеріне, Қазақстан Республикасының өзге де нормативтік құқықтық актілеріне сәйкес өзінің негізгі міндеттері мен функцияларын іске асыру үшін қажетті өкілеттіктерді иеленеді.
11. Департаментті Қазақстан Республикасының заңнамасында белгіленген тәртіппен қызметке тағайындалатын және қызметтен босатылатын Директор басқарады.
12. Министрліктің штаттық санына сәйкес Департамент директорының орынбасары болады.  
13. Департамент директоры Департаменттің қызметіне жалпы басшылықты жүзеге асырады және Департаментке жүктелген міндеттердің орындалуы мен оның өз функцияларын жүзеге асыруы үшін дербес жауапты болады.  

14. Департамент директоры басшылыққа Департаменттің құрылымы мен штаттық кестесі бойынша ұсыныстар береді.

Департамент директорының орынбасары:

1) өз өкілеттіктері шегінде Департаменттің қызметін үйлестіреді;

2) Департамент директоры болмаған кезде Департаментке жалпы басшылықты жүзеге асырады және Департаментке жүктелген міндеттерді орындауға және өз функцияларын жүзеге асыруға дербес жауапты болады;

3) Департамент директоры жүктеген өзге де функцияларды жүзеге асырады.

15. Министрліктің құрылымдық бөлімшелерінің құзыретіне кіретін мәселелер бойынша Департаменттің атынан оларға жіберілетін құжаттарға Департамент директоры, ал ол болмаған жағдайда оны алмастыратын адам қол қояды. 

